
Message Four 

Tengman Ai Tsӑbyi Ru Hku Nna Hkristu Hta Noi Nga Ai Lam 

Htina chyumdaw; - Yhn. 15:1, 4-5, 7, 1Yhn. 2:6, 27-28, 3:24, 4:13, 15, Rom. 8:4 

I. Mӑdu Yēsu gaww “ngai gaw tengman ai tsӑbyi ru rai nga nngai” ngu tsun da ai-Yhn. 15:1a, 

mӑdun; - Shr. 14:18. 

A. Ndai tengman ai tsӑbyi ru (kӑsha) hte de a lӑkung lӑkying ni, (kӑsha hta nga nga ai kamsham 

ai ni) gaw Kӑrai Kӑsang a yaw mӑsing hta mӑsum lӑngai Kӑrai a sak hkrung ai mӑhkri shawn 

lam rai nga ai. 

B. Ndai sak hkrung ai mӑhkri shawn lam gaw Mӑdu a sutsu ai lam ni hte rau kӑba kunghpan wa 

nna, Mӑdu a Kӑrai hte seng ai asak hpe shӑdan shӑdawng ai. 

II. Tsӑbyi ru hta na lӑkung lӑkying ni hku nna anhtē gaw tsӑbyi hpun hta noi nga ra ai-Yhn. 

15:4-5. 

A. Mӑdu Kӑrai hta nga nga ai lam gaw gumhpawn ai lam rai nga ai. Mӑdu Kӑrai hta noi nga ai 

lam gaw kӑnawn mӑzum ai lam rai nga ai-1Ko. 1:9, 30. 

B. Tsӑbyi ru hku nna Hkristu hta anhtē noi nga ai lam gaw tsӑbyi ru hta anhtē lӑkung lӑkying ni 

re lam hpe sang lang ai myit shingran mu ai lam hta mӑdung rai nga ai. Anhtē gaw tsӑbyi ru 

a lӑkung lӑkying ni re lam mu ai rai yang, anhtē hte Mӑdu Kӑrai lӑpran na kӑnawn mӑzum 

lam hpe hkang zing da ra nga ai-Yhn. 15:2. 

C. Hkristan asak hkrung lam gaw Mӑdu Kӑrai hta noi nga ai lam a asak hkrung lam rai nga ai-

1Yhn. 2:6, 27-28, 3:24, 4:13, 15. 

D. Hkristu hta anhtē noi nga ai lam gaww Mӑdu gaw anhtē hta noi nga ai lam a npawt nhpang 

rai nga ai-Yhn. 15:5a. 

E. Tsӑbyi ru hte hka nna anhtē gaw hpa mung nrai ga ai. Anhtē hta hpa mung nnga ai. Anhtē hpa 

mung n-gӑlaw lu ga ai-kӑji 5b. 

F. Lӑkung lӑkying ni gaw tsӑbyi ru hta noi nga yang she tsӑbyi ru gaw shanhtē a mӑtu yawng 

mӑyawng byin lu na rai nga ai. 

III. Anhtē gaw Hkristu hta noi nga nna, Mӑdu gaw yawng mӑyawng lawm ai nam man chya ya 

ai lam a kӑta daw shӑrin achyin na mӑtu ahkyak la ai rai yang she anhtē hta noi nga lu na 

rai nga ai-1Yhn. 2:27. 

A. Anhtē gaw Mӑdu Kӑrai a asai hte gӑshin ya ai hpe hkrum kӑdup hkam sha ai hte anhtē kӑta 

mӑbyin de nam man chya ya ai Wēnyi hpe la lang hkawm sa ai a mӑrang e Hkristu hte rau 

Kӑrai hte seng ai kӑnawn mӑzum lam hta noi nga ga ai-Yhn. 15:4-5, 1Yhn. 1:5, 7, 2:20, 27. 

B. Baw hku nna Hkristu gaw namman chya ya hkrum ai Mӑdu hte namman chya ya ai Mӑdu rai 

nhtawm, anhtē gaw Mӑdu a daw shan ni hku nna Mӑdu a yaw shӑda lam ngut kre hpring tsup 

na mӑtu kӑta daw namman chya ya ai hku nna, Mӑdu hpe kӑbu gӑra nga ga ai-Heb. 1:9, 3:14, 

2Ko. 1:21-22. 

C. Anhtē kӑta hta gumhpawn da ai Wēnyi a shӑmu shӑmawt ai lam hte bungli gӑlaw ai hku nna 

namman chya ya ai lam gaw Kӑrai Kӑsang hpe anhtē kӑta de namman chya ya nga ai. Shing 

rai yang she anhtē hta Kӑrai Kӑsang hku nna byawng shang hpring tsup ai, Kӑrai Kӑsang hpe 

mӑdu lu ai, Kӑrai Kӑsang a nyan hpe chye na ai lam nga lu na rai nga ai. Namman chya ya ai 

lam gaww asak a kӑta daw myit mӑju hkam sha lam, kӑta daw nyan hku nna Mӑdu a kamsham 

ai ni hpang de hkumhkrang a baw hku nna, Hkristu a nyan hte mӑtut mӑhkai gumhpawn ya 

ai-Shk. 133, 1Ko. 2:16, Rom. 8:6, 27. 

IV. Mӑdu Kӑrai hta noi nga ai lam gaw Mӑdu hte Wēnyi lӑngai sha re lam, dai gaw gӑyau 

gumhpawn da ai Wēnyi hta asak hkrung ai lam rai nga ai-1Ko. 6:17. 

A. Ga shӑka ningnan chyum laika a akri namchyim gaw Wēnyi lӑhkawng—Kӑrai hte seng ai 

Wēnyi hte mӑsha wēnyi gaw lӑngai sha hku nna rau gӑyau gumhpawn ai lam rai nga ai—kӑji 

17, Rom. 8:4. 



B. Ndai Wēnyi lӑhkawng a gumhpawn ai lam gaw ga shӑka ningnan chyum laika hta sunghtum 

dik ai sunghtum lam rai nga ai. 

C. Wēnyi lӑngai sha ngu tsun ai lam gaw Wēnyi hku nna Mӑdu Kӑrai hte anhtē a wēnyi gaw 

gӑyau gumhpawn ai lam hpe mӑdi mӑdun nga ai-1Ko. 6:17. 

1. Anhtē a wēnyi hte Mӑdu Kӑrai a Wēnyi gaw Wēnyi lӑngai sha hku nna gӑyau gumhpawn 

mat ai Wēnyi gaw Mӑdu Kӑrai a Wēnyi hte anhtē a wēnyi lӑhkawng yan rai nga ai-Rom. 

8:4, 2Ko. 3:17, 1Ko, 15:45. 

2. Anhtē a wēnyi mӑsa lam mӑhkrum mӑdup ni yawng, Mӑdu Kӑrai hte rau anhtē kӑnawn 

mӑzum ai lam, Mӑdu hpang de akyu hpyi ai lam, Mӑdu hte rau asak hkrung ai lam ni gaw 

ndai gӑyau gumhpawn da ai Wēnyi hta rai nga ai. 

D. Kӑrai Kӑsang a yaw mӑsing dӑju tawn da ai lam gaw gӑyau gumhpawn ai wēnyi ngu ai Kӑrai 

hte seng ai Wēnyi gaw mӑsha wēnyi hte rau gӑyau gumhpawn da ai rai nga ai. Kӑrai Kӑsang 

bungli gӑlaw na mӑtu (snr) shӑngut shӑkre na mӑtu yaw shӑda ai lam mahkra gaw ndai dӑju 

tawn da ai lam hte mӑtut mӑhkai nga ai-Ehp. 3:5, 9, 1:17, 2:22, 5:18, 6:18. 

1. Mӑdu Kӑrai hte rau wēnyi lӑngai sha rai nga ai a mӑrang e anhtē gaw Mӑdu hpe yawng 

mӑyawng lawm ai Mӑdu hku nna hkrum kӑdup hkam sha mai ai-1Ko. 1:2, 24, 30, 2:7-8, 

10, 3:11, 5:7-8, 10:3-4, 12:12, 15:20-23, 45, 47. 

2. Anhtē gaw Hkristu hpe hkrum kӑdup hkam sha lu ga ai. Hkristu hpe yawng mӑyawng hku 

nna la lang mai nga ai. Hpa mӑjaw nga yang anhtē gaw Mӑdu hte rau Wēnyi lӑngai sha 

byin wa ai mӑjaw rai nga ai. 

3. Mӑdu Kӑrai hte rau Wēnyi lӑngai sha rai nga ai ni yawng a mӑtu kӑrum ya ai lam gaw 

htum ngu nnga nga ai. 

E. Gӑyau gumhpawn da ai Wēnyi gaww Kӑrai Kӑsang hte Wēnyi lӑngai sha rai nga ai, baw shӑra 

hta nre sha, asak hte mӑbyin mӑsa lam hta Kӑrai Kӑsang hte bung ai wēnyi rai nga ai-1Yhn. 

5:11, 2Pet. 1:4. 

1. Kӑrai hte seng ai Wēnyi hte mӑsha a asak hkrung lam, Kӑrai rai timung mӑsha, mӑsha rai 

timung kӑrai rai nga ai asak hkrung lam hpe asak hkrung lu na rai nga ai-Gal. 2:20, Hpi. 

1:19-21a. 

2. Kӑrai-mӑsha asak hkrung lam gaw wēnyi lӑhkawng gaww lӑngai sha hku nna gumhpawn 

mӑtut ai hte rau sha gӑyau gumhpawn ai asak hkrung lam rai nga ai. 

F. Mӑdu Kӑrai hte rau wēnyi lӑngai sha tai ai ngu gaw anhtē gaw Mӑdu hta nga nga nna, Mӑdu 

gaw anhtē hta nga nga nhtawm, anhtē hte Mӑdu gaw asak hta kӑhkyin gumdin nga ai lam 

mӑdi mӑdun ai-Yhn. 3:16, 1Yhn. 5:12. 

G. Jaw kӑja htap htuk ai Hkristan ni tai na mӑtu daini mӑsum lӑngai Kӑrai a dan leng ai lam hku 

nna Mӑdu Yēsu gaw anhtē a wēnyi hta shӑnu nga ai, anhtē a wēnyi hta rau sha gӑyau 

gumhpawn nga ai, wēnyi re lam anhtē chye na ra nga ai-2Ko. 3:17, 1Ko. 15:45, 6:17. 

H. Tengman ai chyum laika hta anhtē gaw gӑyau gumhpawn da ai wēnyi hku nna hkawm sa na 

mӑtu hpyi shawn nga ai-Rom. 8:4. 

1. Yawng mӑyawng a mӑtu ahkyak mӑdung zaw gaw, anhtē a ningnan shӑngai hkrum ai 

wēnyi hta nga nga ai Mӑdu, anhtē a wēnyi hte rau wēnyi lӑngai sha byin wa ai Mӑdu rai 

nga ai mauhpa Wēnyi hta mu lu ai. 

2. Wēnyi hta asak hkrung ai lam gaw Hkristu hpe, anhtē hta jӑhpring ya ai hte byawng shang 

hpring tsup shӑngun nna, Mӑdu gaw anhtē mӑbyin mahkra hta ing chyam bra mat 

nhtawm, dai hku nna anhtē kaw nna dan leng wa ai du hkra ahkang jaw ai lam nan rai nga 

ai-Ehp. 3:17. 

3. Yawhan 15:4-5 hta shӑda da shӑnu nga ai lam gaw Mӑdu Kӑrai hte rau wēnyi lӑngai sha 

rai nga ai lam a tatut bungli gӑlaw ai lam rai nga ai. 

V. Akyu hkam la lu ai akyu hpyi lam ni gaw anhtē gaw Mӑdu Kӑrai hta noi nga ai hte Mӑdu a 

ga hpe anhtē hta agrin nga nna byin pru wa ai mӑhtai rai nga ai-kӑji 17. 

 



© 2024 Living Stream Ministry 

A. Akyu hpyi ai lam gaw mӑsha gaw Kӑrai Kӑsang hte rau gumhpawn bungli gӑlaw ai hte ginrun 

bungli gӑlaw ai, Kӑrai Kӑsang hpe shi hkum nan mӑsha kaw nna dan leng na mӑtu ahkang 

jaw ai hte Mӑdu a yaw shӑda lam hpe shӑngut shӑkre ai lam nan rai nga ai. Akyu hpyi ai wa 

gaw Kӑrai Kӑsang hte rau gumhpawn bungli gӑlaw ai, Kӑrai Kӑsang hte rau sha dan leng na 

mӑtu ahkang jaw ai wa rai nga ai-Rom. 8:26-27, Yak. 5:17. 

1. Akyu hpyi ai lam gaw mӑsha hte Kӑrai Kӑsang a lӑpran, lwi nga ai lam rai nna, mӑsha hte 

Kӑrai Kӑsang a lӑpran, shӑda da mӑtut mӑhkai ai lam rai nga ai. 

2. Akyu hpyi ai lam a jet ai shingdaw lam gaw anhtē a wēnyi hta Kӑrai Kӑsang hpe mӑtut 

mӑhkai na mӑtu Kӑrai Kӑsang shi hkum nan hpe mӑrawp la na mӑtu rai nga ai-Ehp. 6:18. 

3. Shӑnu nga ai Hkristu hpe hkrum kӑdup hkam sha na mӑtu hte Hkristu hpe asak hkrung 

na mӑtu lӑdat gaw jet ai lӑdat hku akyu hpyi na mӑtu rai nga ai-Kol. 1:27, 3:4, Hpil. 1:20-

21a. 

4. Anhtē gaw anhtē hpe Mӑdu Kӑrai hte mӑtut mӑhkai ai kӑta de shӑga woi wa ya ai akyu 

hpyi lam, anhtē hpe anhtē a wēnyi hta Mӑdu hte kӑhkyin gumdin lam byin pru shӑngun 

ai akyu hpyi lam nga ra ai-2Tm. 4:22, 1Ko. 6:17. 

B. Anhtē gaw Mӑdu Kӑrai hta noi nga ai hte Mӑdu a ga anhtē hta agrin nga ai shӑloi anhtē hta 

Mӑdu a ga kaw nna byin pru wa ai ra shӑrawng lam lӑngai nga wa na rai nga ai-Yhn. 15:7, 

1Yhn. 5:14-15. 

1. Anhtē gaw Mӑdu Kӑrai a hkam sha lam hpe hkrum hkra nna, Mӑdu a yaw shӑda lam hpe 

chye na wa na rai nga ai. Dai hpang shi hte shi nan anhtē hta Mӑdu a ra shӑrawng lam hpe 

lu la wa na rai nga ai. 

2. Mӑdu a ra shӑrawng lam gaw anhtē a shӑrawng awng ai lam byin wa nna, Mӑdu ra 

shӑrawng ai lam gaw anhtē a ra shӑrawng lam byin wa nhtawm, anhtē gaw ndai ra 

shӑrawng awng ai hte mӑren akyu hpyi wa na rai nga ai. 

3. Mӑdu Kӑrai gaw ndai zawn re akyu hpyi lam hpe mӑhtai jaw na rai nga ai. Hpa mӑjaw nga 

yang dai gaw anhtē Mӑdu Kӑrai hta noi nga ai kaw nna mung, Mӑdu a ga ni anhtē hta noi 

nga ai kaw nna mung byin pru wa ai mӑjaw rai nga ai. 

VI. Anhtē gaw Hkristu hta noi nga nna, Hkristu gaw anhtē hta noi nga ai shӑloi, anhtē hta 

Hpung asak hkrung lam lu la na rai nga ai-Yhn. 15:4-5, 1Ko. 1:2, 9, 30, 12:27. 

A.  Anhtē gaw jet ai Hpung asak hkrung lam hpe gӑyau gumhpawn da ai wēnyi hta asak hkrung 

ai hku nna chyu sha lu la mai nga ai. Anhtē gaw Hpung asak hkrung lam a mӑtu ndai gӑyau 

gumhpawn da ai wēnyi hta agrin nga ra ai-1:2, 12:27. 

B. Hpung asak hkrung lam gaw lӑngai hte lӑngai tsawra ai asak hkrung lam rai nga ai-Yhn. 15:12, 

17. 

C. Anhtē gaw tsӑbyi ru hku nna Hkristu hta noi nga ai shӑloi anhtē gaw ginrun lӑkung lӑkying 

ni lӑpran e mauhpa kӑnawn mӑzum lam hta shang lawm kӑnawn mӑzum lu na rai nga ai-kӑji 

4-5, 1Yhn. 1:3-7. 

 


